
ona ofoina 

atu i le 

atina’e o le 

gagana.  

  O le  

faatinoga o 

le galuega  

i lona  

gaosiga sa 

feagai lea 

ma le  

Niupac  

Publishing,  

o i latou foi 

na lomia le ulua’i tusi, Fafaga Fanau i Upu 

ma Tala, Tautala i lau gagana.  

   Ua avanoa nei le tusi mo le faitauina ma 

fa’aaogaina fo’i e le mamalu lautele, e mafai 

ona faafesoota’i le susuga ia Leautuliilagi i le 

Whitireia Polytechnic o loo galue ai.  

   E mafai fo’i ona fesoota’i atu i le Niupac  

i le telefoni 269-6186 poo le imeli 

evaleon.books@gmail.com.  

   Ua amata ona taunuu mai ni molimau lelei 

i le tusi mai e na tilofia ma faitauina.     

Ofo atu le tusi lona lua FAGASA  

    I le malo o Farani e faasala teine a’oga 

Muselame i le fai o sakete totoso ae i le 

tele o nuu Asia ua pei o se aga masani le 

fai o sakete pupuu o teine i le a’oga.  

    I Niu Sila nei sa masani le tele o a’oga  

i le fua e gata i tuli, o isi i lalo ifo, ae i le  

taimi nei ua aga’i a’e lava i luga.   

    Atonu e tuua’iina a’ega a le taimi ma le 

tata’i a tifiga o teuga faaneionapo ua  

mafua ai ona lafoa’iina fuataga sa masani 

ai. Fai mai nisi ua tele le tuuavanoa i  

fanau ua mafua ai ona solo le falute.  

    Ia Fepuari na laga ai le finauga ina ua 

faasa e se pule le toe ofuina e teine o ni 

ofu e fa’aaliali ai le tino, ona o lona taofi e 

fai ma faalavelave i faia’oga alii. Na  

tuua’iina ai i le faailoga ituaiga (sexism).  

    I le vaiaso talu ai i se tasi a’oga i     

Peretania ua tuua’iina ai fo’i se faia’oga  

sinia i se tulafono faapea na ia fai. E  

manatu le faia’oga o le mafua’aga lea o  

le faaali o uiga le tausaafia e tama i teine 

ona o laei o loo latou ofuina.  

Peita’i ua faitioina  

fo’i e matua o i latou 

nei ma ave i ai le 

mau tuua’iga. 

   O se mataupu e le 

faigofie se tali i ai i 

soo se malo. Lea  

fo’i o loo  avea ma 

se finauga fa’aauau  

i totonu o Niu Sila.  

   O se tasi o fe’au taua a le fono a 

le faalapotopotoga a le FAGASA lea 

sa usuia i Samoa, o le tatalaina o 

lana tusi lona lua.  

   Faaigoaina o le Tautua faamaoni 

e taofi mau measina, e sefululua i 

latou na faisao i lona anotusi. O lea 

anotusi o se aofa’iga o autu tau i le 

gagana ma le aganuu, saunia lava 

e i latou sa galulue ma o loo galulue 

pea i le faiva.  

   O le upu tomua na saunia e le  

alii minisita o mataupu tau Pasefika, 

Peseta Sam Lotu-Iiga, o lana  

matagaluega na faatupeina le  

galuega atoa.  

   Saunoa le peresitene sa nafa ma 

le galuega, Leautuliilagi Taotua 

Sauvao, o lenei tusi o se faaopoopo 

i le sao o le faalapotopotoga i mea 

tau tusitusiga i le gagana Samoa. O 

se pine faamau fo’i i le fe’au a le  

FAGASA o loo fai mo le gagana i 

totonu o Aotearoa Niu Sila.  

   O lana tusi lona lua lea ua mafai 

Sakete a’oga ma 
le fua talafeagai 

Sooga o le Tala: O LE PENINA. O mailei a se tamai taulaga  

Laufatu: O se igoa taufaafefe Tala faasolo: O seila na asia Samoa 



Si’omia a’oga e mea’ai ma mea’ai 

Ua faamaonia i se sailiga a se vasega 

su’esu’e le siomia o a’oga tu taulaga a 

Niu Sila i fale faataumea’ai. O nei fale o 

loo faatau atu ai peka ma mea’ai na e 

aafia tonu ai le ola maloloina o tagata.  

E tasi se a’oga e si’omia e ni fale  

faataumea’ai se 85 i totonu o le 800 

mita faataamilo. Ua fautuaina e le  

ausu’esu’e le malo o le tatau ona faia se 

tulafono e faatapulaa ai se fuainumera, 

ma aiaia fo’i tulaga o mea’ai e ofoina 

atu i le fanau.  

 

Sili le mo’omia o galuega tau a’oga 

I le su’esu’ega a le Randstad 2016 ua 

faamaonia ai le maualuga o le tulaga   

moomia o galuega tau a’oa’oga i le 

manatu o tagata o Niu Sila. E lata i le  

34 pasene o e na faatalanoaina e fia 

galulue i totonu o sea si’omaga. Ua lua 

ai nei tausaga o sili pea le faiva faia’oga 

poo toleniga taua’oga i manatu o le 

to’atele. E tulua galuega faasalalau tala, 

e 31.8 pasene e fia galulue i tiute o lenei 

faiva.  

 

Aga’i ina le toe ausia le iunivesite 

I se taofi o le ta’ita’i o le Leipa, Andrew 

Little, na ia faaalia ai sona lagona i le 

tauau ina le toe ausia e le to’atele o  

fanau se a’oga i le iunivesite ona o le 

taugata. Fai mai Little ua faafitu le 

saosaoa ua siita’i ai le tau o le auai i se 

iunivesite, talu le tula’i mai o le  

National. E 2.9 pasene na siitia ai le tau 

o a’oga i le kuata muamua o le 2016, ae  

0.4 pasene le siitaga o le tau o oloa na 

matauina i lea taimi. Ae fai mai le malo 

o loo to’atele pea tamaiti o loo a’o’oga.  

 

Tali i le faafitauli o malie fe’ai 

O le ki i le saogalemu mai maile fe’ai o 

le a’oa’oina lelei o le fanau ma matua, o 

se taofi lea o le Fono Faaitumalo a  

Marlborough e faatatau i le mataupu. E 

pei ona silafia le tula’i mai o le faafitauli 

i masina e lua ua te’a, na afaina ai se 

vaega o le fanau i le ma’ema’ea o le  

ituaiga vaefa. E manatu ona ta’ita’i o  

e mana’omia se a’oga lelei mo fanau i 

potua’oga e malamalama ai i uiga o 

ta’ifau ma auala e tali atu ai pe a feagai 

ma tulaga faapea. I Aukilani, ua ofo atu 

e lana Fono se avanoa e lesitala ai 

ta’ifau taaloa. A siliga le aso o lona uiga 

o le a fai loa i ai se faatatau.  

   E to’alua ni pule a’oga ma se 

ta’ita’ifono na faaleoina le mana’oga 

o loo feagai ma nisi a’oga i lenei  

lava taimi, o le tulaga i le augata o 

matua e sii o latou lima e avea ma 

ni sui o komiti faafoe mo a’oga  

i le isi tolu tausaga.   

   E tusa i le molimau a le tasi, e  

foliga e taufaafefe le tofiga mo nisi 

matua. E mafua lea ona o le le  

manino lelei o i latou i se  

faamatalaga o tiute o sui ta’itasi;  

le galuega a le komiti faafoe ae 

faapea fo’i se lagona o le le agavaa  

i le faatinoga o le fe’au. Talu ai sea  

lagona ua manatu ai le to’atele e faapasi 

le avanoa.  

   O le tasi pule na fa’aalia sona finagalo 

ua tatau ona tilotilo le malo i se faiga e 

totogi ai sui o komiti faafoe. Afai ua 

naunau le malo e sui ausiga, o se faiga 

aupito taua lea. Muamua, o le a mafai ai 

ona faatosina mai i totonu i latou ua iai 

agavaa e uuna’i ai suiga mo se lelei o 

se a’oga. Lua, o le a avanoa ai se a’oga 

e fesiligia se sao o i latou e fua i taui ma 

faamanuiaga ua ofoina atu.  

   I le taimi nei, e leai se naunauga e 

fesiligia le fe’au a komiti faafoe talu ai e 

le o totogia le galuega.  

   E le taumate o le tasi mafua’aga lea  

o le le siia i luga o lima o su’etusi ma 

loia ma pule faatonu o galuega ona o le  

manatu e leai se taui tupe e maua ai.  

   Ua iai nisi a’oga e oo ane i le taimi o 

palota e le’i maua lava ni sui, ma o le 

popolega lea i nei a’oga a o taulalata mai 

le aso o le faiga palota, 6 o Me e aulia  

le 20.  

    O nisi matua o loo ai ni agavaa i tomai 

faigaluega ma meaalofa e atia’e ai  

faalapotopotoga, ae mana’omia se upu 

faamalosi mai uo ma isi latou te iloaina. 

O le mea lea a le tama’ita’i o Michelle 

Martin o le a’oga a Timaru Girls o loo fai. 

O Martin o le ta’ita’ifono o le komiti 

faafoe, ma talu ai le tula’i mai pea o le 

faafitauli ua mafua ai lona popo tau’au o  

i latou e manatu e tatau ona iai i totonu  

o le komiti.   

    O le aso 6 o Me e amata ai ona talia 

suafa o sui faatutu mo le tele o a’oga, ae 

o Me 20 e tapuni ai. O se faamanatu 

taua lea mo matua uma.  

OTOOTOGA 

Ripoti o le Vaiaso:  

Malosi le valaau mo ni sui faatutu komiti faafoe 

I le fono a le FAGASA i Samoa talu ai 

na sui ai fo’i ma ona tofiga e tusa i  

lana faavae. O lenei ua tula’i mai ai le 

laulaufono fou e tauaveina le galuega 

mo le isi fa tausaga.  

  O le peresitene o le susuga i le alii 

pule a’oga le tofa ia Faatili Iosua  

Esera. O loo galue o ia i le a’oga a 

Sutton Park i Magele i Aukilani.  

   O Esera o se sui faavae o le  

mafutaga sa na ulua’i tauaveina le 

tofi i se taimi ua sola, ua loa fo’i le 

galue ai i le tofi o le failautusi.  

   O le failautusi fou o le susuga i le  

faia’oga ia Mamaitaloa Sagapolutele, 

o loo galue i le faiva i le aai o  

Kalaiesetete. E sui failautusi ai le tofa 

ia Tauvao Nalesoni. O Nalesoni o le 

peresitene o le lala a le mafutaga i 

Ueligitone. A o le teutupe o le susuga  

ia Aliimuamua Asiasiga Bachelor, o loo 

galue fo’i o se faia’oga i totonu o le aai  

a Kalaiesetete.  

   O le sa tauaveina le tofiga ta’ita’i o le 

susuga ia Leautuliilagi Sauvao, lea sa 

galulue faatasi ma nisi o sui o le laulau 

fou ua iai nei.  

    Na amata faamamalu tofiga fou o le 

laulau fou talu mai suiga tofi i Samoa.  

Tofia se laulau fou mo le FAGASA Aoao 

Sui o le Komiti Faafoe a le A’oga Teine i Ueligitone 



Faasoa o le Vaiaso:   

    “mafaufauga o le vaiaso”   

Ia e faamaoni ia te oe, ona mulimuli mai lea,  
e pei o le po i le ao, o lou le faia o se leaga     

i se tasi. Fatusolo Egelani William Shakespeare 

  E le faapea a leva ni auala ona le toe aoga ai lea 

      E lua ni mea taua na a’oa’o mai e le 

potomasani mo tatou uma. Muamua,  

o le pu’epu’emaua o se mea e ala i le  

fai soo. Lua, o le taua o le faamasani.  

E foliga e o faatasi nei mea e lua.  

   O loo vevesi pea le aufaimanatu pe 

lelei ona toe fafagu mai le a’o tauloto o 

mea. Ae i se taofi o le faasoa, e 

faamasino le potomasani. I nisi taimi ua 

tatou so’ona faalogo fo’i i tofa manino, a 

o le faamasinoga e maua lava i lalo o le 

fofoga e pei o le muagagana. E maua  

i le sulu faitele po o le potomasani o 

mea sa tatou faia fo’i ma tofotofoina.  

   Fai mai nisi e sili le popoto o tamaiti e 

fai mafaufau le numera i lo na e toaaga 

e a’o tauloto le fua faatele, ae sese lena 

tala, e muamua maua le tali a le a’o  

tauloto i le faimafaufau; e ui o le 

naunauga ia faaaoga e le fanau na  

auala e lua.  

   O tomai i le a’o tauloto o se mea sa 

tatou ui uma mai ai, ma o loo fa’aaoga 

pea e le tele o fanau Samoa i le olaga 

tupu a’e i totonu o le lotu; sauniga e pei 

o le lotu tamaiti, pesega ma a’oga tala, 

a’oga lauga i totonu o aiga, a’oga, le 

nuu, le A’oga Aso Sa, autalavou ma isi 

sauniga faitele. 

    Tatou te le manatu tele i le taua o le 

a’o tauloto o upu ma tala a o le mea 

moni o le tasi lea auala sa fesoasoani 

tele i lo tatou taofimauina o mea sa 

a’oa’oina. A pese nei toe pese taeao  

toe pese i le Aso Faraile e oo atu i le 

Aso Sa ua maua lelei. O lona uiga o le  

faatatau, e mafai ona taofi e le fanau se 

lesona pe a fai ma toe fai.  

    E manatua aso la sa iai le upu lea  

Revision i le utugagana faapotua’oga.  

E moni e tele i le Igilisi le Toe Asi ae 

mautinoa sa fesoasoani tele i le tau 

a’oina o se upu o lea gagana. Lenei ua 

saosaoa pei ni taavale le malamalama  

i lea gagana i nei aso, a o Revision  

i na taimi na faavae mai ai le poto ua 

manuia ai nei tupulaga.  

   E le fai atu nei o le a tatou pepese ai 

mai le Aso Gafua e aulia le isi Aso  

Gafua, ae iai le popolega pe a leai se 

pese i totonu o se polokalame a’oga,  

ni tauloto ma ni solo.  Aemaise lava i 

vasega laiti, o le pese ma le tauloto o ni 

auala ua molimauina ni o latou lelei i le 

a’oina o le faitau ma le tusitusi ma le 

tautala. E fesoota’i i le faitau sosolo le 

sipela ma le tautala manino, o na e tu ai  

i luga le faitau malamalama ma isi mea e 

mulimuli mai.  

    Lona lua o le taua o le vave faamasani 

i soo se tomai poo se fe’au. E molimau le 

aufaitofa, o taimi aupito lelei e faamasani 

ai le fanau i se tomai, o totonu o le ulua’i 

lima tausaga o le olaga. O vaitausaga 

tonu ia e maatiati ai la latou pu’ega o 

amioga, ata ma faamatalaga e ala i  

faata’ita’iga lelei. A vave ona amata o le  

mausali foi lena o le a’oga i le mafaufau e 

faigata ona toe galo. Lea fo’i e talitonu le 

aufaitofa e faamoemoe i ai se faaiuga 

manuia o se tama ma se teine i lona 

taumafai aga’i i luma.  

    E le se mausa o aiga Samoa le  

faitautusi, ae ui i lea o se mea e ao ona 

faamasani i ai, aua e lelei mo le fanau. 

Afai o le eseesega o ausiga i le va o  

fanau a Papalagi ma tatou o le toaaga o 

latou e faitautusi, e tatau foi ona tatou uia 

le ala lena. Faitau le tusi i le gagana 

Peretania faitau foi le tusi faa-Samoa. O 

le sini lea o polokalame o a’oga i gagana 

e lua, ia tutusa lelei le fiafia e faitau i na 

gagana e lua pe tolu fo’i.   

     O le fesili, faamata e fia ni kalapu 

faitautusi e ta’u ai le igoa Samoa i le 

lalolagi? A iai se tasi pe lua, e maeu la le 

ma’elega o na Samoa, ua tatau ona ave  

i ai ni pine taualoa a le malo o Samoa.  

    Ua mautinoa le faumalo a matua ma 

aiga i le ta’ita’iina o manatu ma amioga a 

fanau. O soo se masani poo se tu lelei e 

a’oa’o e le fanau i le fale e lelei fo’i lena 

mo le faia’oga ma le a’oga e ulufale i ai. 

E iloga fanau e o atu i le a’oga ua iloa 

faitau, iloa tusitusi, iloa fai le upu faafetai, 

faamolemole. Ua poto e tautala faaaloalo 

i le faia’oga ma tagata matutua. O latou 

fo’i na e vave le o i luma i lo na e toe fai  

i ai se galuega a le faia’oga. Iai fo’i le 

vaega e muamua popoto i le palauvale, 

ma le ulavale, e ta’u mai ai e ese foi  

tomai o loo a’oina i o latou aiga ma le  

siosiomaga.  

    O le faamalosi mo latou nei, tauloto 

na’o mea lelei, e maua ai le poto.  

Tulimanu a Pola: 

    Tatou te ave pea le mua ma le viiga  

i lo tatou Matai Sili ona o lana tausiga fai 

pea. Talitonu sa maua se malologa 

filemu a le fanau ma susuga ae faapea 

fo’i le mamalu o matua vae atu sa ma 

mamalu taulagi. A o sina lipoti fo’i lenei  

o mea sa tutupu i lo tatou vaifanua a’oga.  

    Muamua o sina tala i le fono lea a le 

FAGASA i Samoa. Ia ou te le’i alu ae  

sa auai le tasi a matou failipoti saosaoa. 

Ia o lana tala e ese le manaia o le fono, 

ae e faamama’i lava lana talanoa i le  

lololo o fai’ai fe’e ma limu fuafua ma 

vaisu ma ula e faapapakiu. Ia, ua 

maumau le tupe a le a’oga na ave ai ae 

na’o tala o mea’ai na sau ma ia. Pau lona 

taua o le faalauiloaina fo’i o le tautua a le 

Aai o Aganuu a Samoa i Falelauniu. O le 

tofa ia Maulolo ma lona aiga e ana le  

pisinisi lea. O le isi tala a le failipoti, o le 

mamā o mea e tua i ai malo asiasi. Ia, 

faamalo atu i le auusufono, toe finau 

malosi mo Falelauniu i le 2017.  

    Ou te fia faamalo atu foi i le laulau fou 

a le FAGASA lea ua tula’i mai e ave le 

fu’a aga’i i luma. Talosia ia sagai ane ‘ai 

o le tai e faataunuu outou moomooga mo 

le gagana auā se manuia o alo ma fanau 

i totonu o Aotearoa Niu Sila. Faamalo fo’i 

i le laulau tuai ma galuega lelei sa faia a 

o tula’i mai.  

    Talanoa pea i le fono a le FAGASA, sa 

ou faitau i lana tusi fou lea sa tatala ai,  

ou te ta’utino atu o se tusi manaia tele. 

Manaia la’u faitau atu i le faasoa a le alii 

faifeau, poo le susuga fo’i i le faia’oga—

sa pule a’oga fo’i. Fai mai le mau a nisi a 

lelei le mataupu silisili toe lelei le aganuu 

ona maua lea o le failauga e ‘oa i le  

gagana ma le faasoa mafaufau. A e fia 

talitonu, faatau loa sau tusi. Vili loa ia 

Leautulilagi Malaeta Sauvao e nofo i 

Ueligitone.  

    Faitau atu i le Faasoa o le vaiaso e 

tele ni mea ou te fia faaopoopoina i ai, ae 

laitiiti le avanoa. Pau lea, e moni e leai ni 

kalapu faitautusi i Samoa ma Niu Sila fo’i 

ae tele kalapu talanoa. E te maua nisi o 

na kalapu i totonu o maketi faatau e iai 

Otara. O ina e faapotopoto ai ma talanoa 

i tala mai i ma o o le lalolagi. O faausuga 

o gafa e emo ane e tau uma lava i le niu 

sina, o lona uiga e o faatasi ma le lauasa 

i nisi taimi.  Faaauau i le itulau mulimuli 

Lipoti o le fono 
mai Apia, ma 
kalapu talanoa  
maketi i Otara

 Laufatu Samoa Laufatu Samoa 

Faavae i molimau o mea moni sa  tutupu 

    E le tele ni nuu i Samoa a ta’u le igoa ona 

lagona lea o le popole ma se faafefefefe. O 
le nuu o Falelima i Savaii ua iloa uma e le 

to’atele, talu ai o le nuu lea fai mai e nofo ai 

le aitu o lona igoa o Nifoloa.  
    Na ou ola a’e ma ou faalogo i tala uiga 

ese i lenei aitu, ma e ui ina ou nofo i Upolu 

ae pei lava o le nuu tuaoi lea e iai Falelima 

ona o lo’u fefe i lenei aitu. O lo’u tina e 
musu tele e talanoa i le Nifoloa, ae ou te 

tauanauina lava. A faamatala la sana tala e 

musumusu muamua sana tatalo ona  

faamatala ai lea. A faamatala fo’i e tau le 
lagona lona leo. E peisea’i e musu e  

faamatala, ma ua atili oso ai lo’u fefevale.  

   Ae a ou faalogo gata pe paie e fai ana feau 

ona vave lava lea ona faapea mai, ‘E ita tele 
le Nifoloa i tamaiti e paie ma ulavavale.’  

Ua ou nofo nei ma ou toe mafaufau ina ua 

ou matua, i le tele o fe’au aoga a lo matou 

aiga na ou faia i na aso ona o lo’u pala’ai 
tele i le Nifoloa.  

   O le mea fo’i lena na ou to’aga ai i le  

A’oga Aso Sa aua fai mai le faletua o le  

faifeau, o Iesu o le uo a tamaiti na te puipui 
i latou mai aitu e iai le Nifoloa. Fai mai lana 

upu, ‘Na o Iesu lava e fefe ai le Nifoloa, 

to’aga mai la’ia i le a’oga.’  

   E le galo ia te a’u le isi po na ou moe 
vavale ai, ua ou nofo tata a’e i luga ae o loo 

ala lo’u tinamatua o loo ula lana tipi Samoa.  

   “O le a lau miti?” o lana fesili lea. “Na ou 
vaai i ai,” o la’u tali lea. “Vaai i le a?”  

  “I le Nifoloa,” o si a’u tali musumusu lea.  

  “E foliga i se sau’ai tele lava, e oomo i  

totonu ona mata pei se lulu ma lona nifo 
umi e tasi e pei o le ma’ai o se nila su’i taga  

popo.”  

   “Na ou fai atu fo’i e fai muamua le lotu 

moe ai,” o lana tala lea ma faapupusa lava 
lana tipi.  

   Tiga la ona ou fefevale i le Nifoloa ma 

aitu ae ou te mana’o lava i lo’u tinamatua e  

faamatala nei tala pe a oo i le taimi e fai ai  
a matou fagogo.  

   O tala i le aitu o Moso ma Vaea e fai soo. 

Ae tasi lava se faamatalaga o se tala i le  

Nifoloa ae iloga ona aitua atoa totonu o le 
ta’inamu. O le po fo’i lena e le misi ai ma 

nisi e fe’ei ina ua miti i le Nifoloa. O ina e 

iloa gofie ai ua ova ma taumasuasua le ipu 

taufaafefe a le loomatua.  
   O a’u le isi e to’aga e faapipi’i pupu o le 

ta’inamu i lau’ulu. O lo’u taofi i lena taimi,  

e sao mai le Nifoloa i totonu o se pu o le 
ta’inamu. Ae le i taitai ona goto le la a ua 

fo’i mai sa’u tauga lau’ulu. O isi taimi ua 

faitio tinamatua i le ova o fono lau’ulu ae 

laiti pu o le ta’inamu.  
    E le galo ia te a’u le tala a tinamatua i se 

mea uiga ese na tupu. Fai mai o se mea 

moni lava. O le latou nuu sa fai se soo ma le 

nuu o Falelima. Ona alu lea o le malaga a lo 
latou nuu i Falelima i Savaii. Na iai se 

taule’ale’a o la latou aumalaga na ia faia ni 

amioga e le faaaloalo. Peita’i e leai nisi o le 
nuu na latou iloaina.  

   Ina ua faamavae le malaga ma tagata o  

Falelima ona faae’e lea o le loli ma toe taliu atu 
le malaga e fia maua Salelologa. E le i leva ona 

alu le loli ae faafuase’i lava le motu ifo o le 

uluulu o se niu sa tu i tafatafa o le auala, ma 

lavea tonu ai le taule’ale’a lea ma oti ai.  
  “E le te’ite’i ua ita fua le aitu, ua ala ona ita 

ona o le amio a le alii lea sa fai,” o le upu lea a  

tinamatua. “E le o se mea e ofo ai, na o ia lava 

lea na oti i le uluulu tele o le niu, ae leai lava 
ma se tasi na afaina.”  

      Na amata mai iina ona ou savali ma  

autilotilo i luga i ulu o niu pe a matou o e 

faipopo.  
   Ua amata nei ona tupu so’u manatu, o aitu a  

Samoa e le valea, o aitu a Samoa e popoto, ma 

se’i vagana ua tofotofo e le tagata ona lavea 

lea.  
   Ua te’a atu aso o le olaga faatama iti ua 

faasolo ina matua ae le galo le igoa taufaafefe 

pe a faalaga’i se talanoaga i aitu. Se’ia oo i le 

tasi aso ae faapea mai le matou faifeau, “La 
tatou autalavou, ua uma ona ma fesoota’i ma le 

susuga a le faifeau o le nuu o Falelima. Ma ua 

naunau mai le faifeau e fai sa tatou soo i se aso 

lata mai.” 
    Na leai se tasi o i matou e lagona se leo, e oo 

lava i le ’au talavou matutua ua gugu uma. Na 

o le toeaina matua e nofo i le fafine Falelima 
na tali fuaitau e lagolago le mana’o o le fai-

feau. Ma na faapea loa ona fai, ua amata loa 

ona fai tapenaga mo le sauni atu i Salafai.  

    Ua lata i le aso e tuuvaa ai a ua le mapu lo  
matou talatalanoa ma a’u uo i le faauliulito mai 

o lenei faamoemoe. E pei o se mea e te atu i ai, 

ae le mafai fo’i lou naunau atu i ai. Na iloa e le  

faifeau lea tulaga ma ia faalaei’au mai e ala i 
ana lauga i Aso Sa ta’itasi.  

   “Manatua outou talavou, e iai tapu a le nuu e 

tatau ona nofouta i ai,” o ana lapata’iga ia.  

   Na taunuu manuia la matou faigamalaga i  
Salelologa. Ae ina ua matou taulalata atu i  

laufanua o Falelima na lagona i tino le aitu o le 

aoa e foliga o lo ua olioli mai. Ua atili ai i le 

itula na matou taunuu ai. Masalo o ao pogisa 
uma o Savaii nei ua faapotopoto i luga o le aai. 

E foliga o se taupulepulega lilo ua faia e aitu o 

le fanua ma leoleo o le pouliuli. Ua matou 

fetepa’i ma a’u uo ma ua vave ona tu mai i lo’u 
mafaufau foliga paū o ata o Dracula ma lona 

pulupulu uliuli, e foliga ua faapulou ai nei i 

matou faapei o manu iti ua po’ia i ofaga.  
    Ai o le uiga lea o upu faa-Samoa ua paū, ua 

liligo, aua ua matou lagonaina nei le malu’ia 

moni ona o le ata o le aitu lea e foliga ua ulu i  

o matou lagona. Ua tu matilatila mai i lo’u 
mafaufau le ata o se aai aitu na ou vaai i ai i se 

tusi faitau.  

   Na alo le nuu i le ‘ava faatali ae faaaoga le 

avanoa e nisi matai e molimoli mai ai i 
fetalaiga ni fe’au lapata’i e uiga i le tupua o loo 

latou iloaina a o loo matou taumafai atu e  

taumate. 
  Na iai se lafoga a se tasi o matai o la matou 

malaga atonu na sala i le faafofoga a se tasi o 

tamalii ma faapea mai ai sana tala, “O lena e 
nonofo mai i tua.”  

    Na vave ona matou malamalama i le uiga o 

le lafoga, o le Nifoloa ma aitu o le nuu o lo ua 

si’omia nei le fale mai le pito i tua. O i matou 
nei sa nonofo i le talatua ua feliua’i ma autilo 

i fafo.  

   Ina ua oo i le taimi matou te o ai e ta’e’ele i 

le vai, na fautua mai tina o le nuu e ta’e’ele 
filemu ma ‘aua le pisa. O se vaaiga e ese ina 

ua matou taunuu i le vai ma vaaia tagata o loo 

faamalu e aunoa ma ni leo, pe soona pa’o pe 

talanoa e pei o aga e masani ai isi nuu i o 
latou vai ta’ele.  

   O le aso e sosoo ai na maua ai lo matou 

avanoa ma isi a’u uo matou te o ai e matamata 

i le loa o le Nifoloa. O le loa ua gaosia i le  
sima ma vali pa’epa’e i luma o le fale o le  

aiga na tausia mai le tupua i augatupulaga. Sa 

ou matamata ma ou manatua le fautuaga a la  

matou faifeau, ‘Aua le tofotofo ona faapea o 
oe o le Kerisiano, auā e usita’i agaga uma i le 

Atua, e pei fo’i o le Nifoloa.  

    Na faai’u manuia la matou soo ma le  

autalavou a Falelima, ua faae’e la matou pasi 
matou te toe fo’i atu ai i Salelologa. Na 

faatofa mai a matou uo fou ma faapea mai, 

‘Aua tou te popole.’ A ua avea lea upu ma 
mafuaaga ua ou toe mafaufau ai i le tala i le 

loli lea na faamatala e lo’u tinamatua.  

   Se mea ina ‘a malie fo’i. E le i leva ona alu 

le matou pasi ae oso ane se povi pa’epa’e i o  
matou luma pe tusa ma se 100 mita matou te 

va ai. Ua tu faalava nei i le moa o le auala ma  

tilotilo mai. Ua tu fo’i le matou pasi ma  

tilotilo atu i ai. Ua vave ona toe tutu mai ata o 
fagogo o na aso i le mafaufau. Ua tatope 

tatalo a isi ma autilo i le povi, poo le a le taimi 

o le a liu ai ia Dracula ma fai ni ona apa’au. 

Na taufai mapuea tagata uma ina ua savali ese 
le povi, ae fa’aauau la matou malaga.  

   Nei ina ua ou matua na ou tau ane ai i se 

faatusa o le Aiga Paia i le falepovi. Ua tau 

lo’u mafaufau i le povi taufaafefe lea na  
matou fetaia’i i Falelima. Ona manino lea o 

la’u vaai: E uso le povi lea sa i Falelima ma le 

povi o loo faafefe ai nei tamaiti e le 

‘aumatutua i lenei vaitau. Lea lava e tasi na 
ou to’aga ai i le a’oga a le faifeau, ma fono  

i lau’ulu le ta’inamu masae. Lea fai mai le 

faletua o lo matou faifeau, na o Iesu e fefe ai. 
Le tioa a ifo toele si alii i lena po na fanau ai 

le Tupu.  

    E sa’o lava lo’u taofi mai le amataga, e  

popoto aitu a Samoa, e le liu mai i ni aitu  
auleaga e pei o Dracula, ae faaali mai i le  

povi e iloa ifo i lona Matai.   

     

    
 

O se upu taufaafefe 
   O se tala mo tamaiti matutua 

O  NI  SEILA  TA’UTA’UA  

NA  ASIA  SAMOA 

 
E le na o se to’atasi pe 

to’alua ni tagata ta’uta’ua 

na to’ai i laufanua o Samoa 

ona o ni mafuaaga. I lenei 

vaiaso o le vaimasina e 

to’afa. Muamua le seila mai 

Farani o Pokenivili le suafa, 

o ia na faaigoaina Samoa o 

Motu o Tagata Folau—ae le o Rokeuaina e pei 

ona ave sese e le pese. O Pokenivili na iloa atili ai 

Samoa i Europa i ana lipoti i se ata ta’uleleia 

se’ia tula’i mai le faalavelave i le isi aliivaa  

Farani ma lona auvaa i motu i sasa’e, ma alofia 

ai Samoa e Europa folau. Na toe faaleleia le ata i 

le fe’au a misionare ma toe maua fesoota’iga, sau 

ai ulufale malo pule ma pulega faakolone. Na  

mafua ai ona malaga mai Viliamu Solofa (Solf) 

mai Siamani; faapea Setefano Aleni (Allen) mai 

Niu Sila i le 1928.  

  A o isi foi na to’ai taunuu ona o le agaga fia iloa 

fia tofotofo i le lalolagi ma saili matagi lelei auā   

o latou faiva. E pei o le alii tusitala lausilafia o 

John Griffith (Jack London e iloa ai e tagata 

faitautusi). Na taunuu i Apia i le aso 7 o Me 

1908. Na sau lava ia i lona vaa faila e igoa o le 

Snark. E atoa se vaiaso na nofo ai. Ta’uta’ua i 

ana tusi e lua, Call of the Wild ma le White Fang, 

na ia tusia fo’i se tusi e faavae i lana malaga  

lenei na ia afea ai le tele o motu o le Pasefika.  

I lena tusi, The Cruise of the Snark, o loo  

molimau ai i le talimalo lelei o tagata Samoa.  

  E to’afa na taunuu ma toe tuua Samoa ma se 

ata o mea na vaaia ma  

molimauina; e to’alua na 

nonofo teisi, o le isi lua na o 

sina vaai ma sina nofo ifo, ae 

e mautinoa lenei: e le  

tutusa le vaai a le seila su’e 

motu, le seila tusitala ma 

alii faatonu o pulega  

faakolone—pe faapea foi o e 

na o mai e fia pule ma e na o 

mai e fia matamata i le  

lalelei o Amoa.   

O LOU TALA                      

01 Me 1893.  
Tofia Richard Seddon 

(King Dick) ma palemia 

(premier) o Niu Sila. Pati 

a le Liberal (pito i luma   

o le ata i sana asiasiga i 

Samoa—fesaga’i ma 

Malietoa Laupepa 

       ME I LE TALA FAASOLO O NIU SILA 

Vaega 4:  

O MAILEI A SE 

TAMA’I TAULAGA 

 

  ‘Ma na maua le tagata, 

ua latou tu’u fa’atasi ȃ 

latou penina, ma tu’u  

ȃtu loa ȋa e ȃlu.  E le’i toe fa’alogo ia te ȋa 

ma penina ua nimo i le vasa laolao. Ona 

maua lea o se ȋsi fo’i tagata, ua latou  

tu’uina ȃtu o ȋa e ȃlu, e le’i toe fa’alogo fo’i 

se ȋsi i ȃi. Ma lafoa’iina ȃi loa lea faiga ae 

toe fo’i i le mea tuai.’ 

    ‘Na ou fa’alogo ȃi i lo tatou tamā i le  

tala. Manaia le manatu ae fete’ena’i ma le 

mau a le lotu. O le leiloloa o penina o se 

fa’asalaga, fai mai ȃi le Afioga a Patele.     

Ua uma ona totofi le tulaga ma le tiute o 

le tagata. Fa’apei o se aufitafita e  

leoleoina le olo, e tofu ma lona tulimanu e 

puipui mai ȏsofa’iga a le fili.’  

    ‘Na ou fa’alogo i ȃi i le lauga lena,’ o le 

tali lea Ioane Toma.  

    Na fa’apuiti o la mata, a o savavali, 

fa’apei lava o ȃga sa masani ȃi ȏ la tua’ā 

ma tua’ā mo se faselau tausaga, talu ona 

taunuu tagata ese ma le finauga ma le 

pule, fa’atasi ma fana e lagolago ȃi. Ma i 

lena faselau tausaga na o le pau lea o le 

tali ȃtu a tagata o Lino ma lona uso—o le 

fa’apuiti o mata, ȗ le laugutu ma  

tu’umuli. E leai se malosi na te sosofaina 

le pa, le pa lea o lo’o nonofo ȃi.  

     E paū le solo, ua taufai lagona e tagata 

uma le tāua o le taeao, ma e ȏ’o i tamaiti 

ua leai se leo se pisa se so’ona tatovale, 

auā e vave ona pao e le aumatutua e pito 

ȃne. I le solo se toeaina o lo’o ȃmo ȃne e le 

atalii o lona ȗso. Ua la’asia e le solo fale 

lau ae ȃga’i ȃtu i falesimā o le taulaga, ua 

fa’asolo ina lautele le auala ma si’uala 

lauiti e si’omia ȃtufalega. Ua fa’aopoopo 

ȃne le vaega a le au’āisi i luma tonu o le 

falesā; ae tilotilo ȃne le aufaioloa; ua  

tapuni tama’i fale’ava ona ua leai ni  

tagata fa’atau ae auai ȃne fo’i i le solo.  

Ua mamalu ȋfo le la i luga o le taulaga  

ma ȏna magāauala.  

     O tala i le solo ua leva ona muamua 

ȃtu i ȏna luma, ma ua avea ma mea e  

saga mata’alia ȃi le va’ai a le aufa’atau 

penina. O lo’o saofafa’i i ȏ latou tama’i 

ofisa pogisā. Ua la’u ȃ’e i luga pepa ma 

ȃutilo i ȃi e pei o nisi o lo’o pisi, e lelei le 

taunu’u ȃtu o Lino ae ȋloa ȃne o lo’o tele ȃ 

latou galuega tāua o lo’o fai. Ua 

nanā fo’i ȃ latou tama’i penina auā 

e le onomea ni ma’a lē taulia i autafa o se 

mea anagata. Ua o’o mai tala o le lalelei     

o le penina a Lino. E tasi le ȃtufalega o 

tama’i ofisa o le aufa’atau penina, pei se 

fuifui i se magāȃla vaȃpiȃpi, e puipui 

fa’amalama i pa ȗ’amea, ae pupuni e pola 

le la ma lafoia ȃi le pogisā i totonu.  

    I totonu o se tasi ofisa se tamāloa puta. 

O lo’o nofo fa’atali, e pei lava ȏna foliga o 

se tasi tamā, e to’amalie ma laumata  

fiafia. O le ȋtuaiga lena e mafanafana lana 

fa’atalofa, e maȏpoȏpo lana ‘u’u i se aao, o 

se tagata ȃgafiafia na te ȋloa uma tala 

malie, ae ȋai fo’i le uiga mātagitagi e ȋloa 

ȃi; auā a uma se taliega ae tatao mai tua 

se fa’amaisega i le ȏti o sē e pele, ua amata 

ona susū ona si’umata e ta’u ȃne lona 

fa’anoanoa ona lou mafatia.  

    I lenei taeao na ȋa fafao ȃi se fugāla’au  

i totonu o se fagu ma tu’u i luga o lana 

laulau. O se aute veloveta atoa ma se apa 

togitogi veloveta e ta’atia i autafa o le  

fagu. E pupu’u le otiga o lona lauulu, e 

molemole ȏna lima ma ȃtigilima. Ua leva 

ona matala le faitoto’a o lona ofisa, ona  

ȏiȏi malie lea i se fati ma fai sana ta’aloga 

fa’amaneta. Ua faata’avale se tupe i 

ponaivi o lana moto e fa’aali ma natia, ua 

ta’avili le tupe ma fe’ilafi mai. Ua emo lona 

fa’aali mai ma fa’apea fo’i lona toe nimo 

ȃtu, ae e lē o tilotilo i ȃi, na o lona lima e 

faia le togafiti. E ȏiȏi lava ma fai ma ȃutilo 

i le faitoto’a. Ona ȋa lagona ȃtu lea o le 

pa’ō’ō o vae o lo’o ȃga’i mai, ua fa’asili teisi 

le saosaoa o le fati a lona lima, se’ia ma’alo 

tasi le tupe ma leiloa ȃtu.  

    ‘Taeao manuia, la’u uo e,’ o le tamaloa 

puta lea. ‘O le ȃ se mea ou te faia mo oe?’ 

    Na fetilofa’i  Lino i le ofisa, o lana  

pupula ua omia i le paȏlo talu le sesega o 

le la i fafo. A ua mau le pupula a le ȃlii 

faifa’atau ua lē emo e pei o mata o le aeto, 

se’i vaganā ȏna si’ugutu ma ȋsi vaega o lo’o 

fe’atani ȃtu. E le ȋloa ȃtu e Lino lona lima  

o lo’o nanā i tua o le laulau ma fa’aȃuȃu 

lana ta’aloga. 

    ‘E ȋai la’u penina,’ o Lino lea. A o Ioane 

Toma o lo’o tu i ȏna tafatafa, na ȋa lagona 

lelei le tala ma fogifogi lona ȋsu i le faigofie 

o sea fa’aupuga. Na fetēpa’i tuā’oi o lo’o ua 

tumu ȃi le faitoto’a, ma tama laiti na  

taupipii i pa o fa’amalama ma ȃutilo i  

totonu. E ȋai ȋsi tama i totonu o lo’o latou 

matā’ia ȃga o le talanoaga i lalo tonu o vae  

o Lino.       

    ‘Oi, e ȋai sau penina,’ o le faifa’atau lea. ‘E 

masani ā ona sau se tagata ma se taseni. Ae 

lelei, se’i ta tilotilo i lau penina. O le a ta 

sa’ilia sona tau ma avatu iā te oe le tau 

ȃupito sili.’ Ua fa’atele’a’i le galuega a lona 

lima i le tupe.  

    Lenei e ȋai fo’i sina malamalama o Lino  

i ȃga o mea fefaataua’i. Na tago lemu ȋfo  

lona lima ua to ȃ’e le fasipa’u mai le ato, ua  

talatala ma fa’ata’avale ȃtu le penina i luga 

o le apa. Peita’i e leai se fa’ailoga, leai se 

migoi, leai se suiga i foliga, ae na ela le 

fa’auta a le lima, ua taia le seleni i le tasi 

pona ma pa’ū ȋfo ȃi i luga o ȏna vae. Ua liu 

lona lima i se moto ona tu’u ȃ’e lea i luga 

ma pa’i ȃtu i le penina, ua feliua’i; se’ia  

migoi le limamatua, ma tumutumulima e 

fefulisa’i ma avane i luma o lona i’oimata. 

Na ȋa vili nei le penina i luga i le ea.  

    Na taofi le mānava a Lino, ua taofi 

mānava a tuā’oi, ua fesoloa’i le tu’umumusu 

i le va o le aumaimoa. ‘O le la e ȋloȋlo—E le’i 

maua se tau—E le’i malilie i se tau.’  

    Lenei ua liua le lima o le fa’atau penina i 

se tagata. Na togi ȃtu e ȋa le penina i luga o 

le apa, ua so’ati e le tusitagata e peisea’i o 

se taufaifai i lē e ȃna, ae muliȃ’i sina 

‘ata’ata, o sina misiȃlofa mai foliga o le ȃlii 

faifa’atau, e ȋai fo’i se ȋsi uiga.      

    ‘Fa’amalie ȃtu ia te oe le uō,’ o lana tala 

lea, o ȏna tau’au ua sisi’i teisi ȃ’e i luga e 

ta’u ȃtu le fa’aletonu.  

    ‘E taugatā le penina,’ o le tali lea a Lino.  

    Na tilotilo le fa’atau penina i le penina e 

ȃunoa ma se lagona e fa’ailoaina, ona 

fa’apea lea lana upu, ‘Ua e fa’alogo i le auro 

a le vale? E fa’apena le penina lenei. Ua telē 

tele. O ȃi na te fa’atauina?  E leai se maketi 

mo ni mea fa’apenei. Ua se palo lenei mea. 

Fa’amalie ȃtu. Fa’apea oe o se mea e  

taugatā, a ua na o se mea e lē mailoa.’  

    Ua liua foliga o Lino. Ua o’o ȃne le lē 

mautonu ma le popole. ‘O le Penina a le 

Lalolagi lenei,’ o lana melotagi lea. ‘E leai 

ma se ȋsi lava ua va’ai i se penina fa’apea.’  

    ‘Ou te leai ȃtu,’ o le tali lea a le faifa’atau, 

’e lapo’ā ma vasi. Atonu e manana’o ȃi se 

fale o mata’aga, e teu fa’atasi ma ȃ latou 

ȃtigi figota ȗiga ese. Ou te ofoina ȃtu le ȃfe 

peso.’  

     Na pogisā ma fe’ai foliga o Lino. ‘E  

limasefulu ȃfe le tau,’ o lana upu lea. ‘Lenā 

e te ȋloa. Aua e te fa’ase’ea ȃ’u.’ 

     Faaauau i le itulau mulimuli (8) 

 John Steinbeck 

O LE PENINA 



4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (E faitau ai ma upu 

 ta’ua i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i                  

luma (clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le lata i le Igilisi:    

 ________________________

 ________________________

 ________________________ 

2.   Saili ni upu se 5 e 

 amata i le mata

 ________________________ 

 ________________________ 

 ________________________ 

3.  Su’e le faamatala; tusi  

sona faamatalaga:   

 ________________________

 ________________________

 ________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi. 

SUDOKU #12 (TAALOGA I NUMERA)   

FAIGOFIE / FEOLOOLO / FAIGATA                           ©sudokuessentials 

 POLE MA PAPA  
 

Papa, e fia  
le aofa’i o ni 
tusi na e 
faitauina? 

  PASO I GAGANA E LUA 

Faatumu le paso i upu/igoa Samoa. Fill the 

crossword box with Samoan words/names 

ia ma fusi 
pepa bingo 
ma tusipeti  
a le TAB . . 
Tatau na e alu 
i le palota 

   Ao o le Malo e tusa i le  
faavae. Ua mamalu le  
matai i ana teuga.  
4. malu—soft; malu—
cooling; mamalu—glory;  
mamalu— dignity;  
mama—rign, mama—
clean—mama—light;  

 © PasoSamoa,1988 

TALI GALUEGA OLA 11 

UILI FAU’UPU #11                                  
1.  malu—be covered; 
malu—be secured;  
malu— close upon;  
2. malumalu, malu’ia,  
malualii, maluapapa, 
malu o le malo 
3. mamalu Nauna.  
Soanauna. Tulaga taua o 
se tagata ona o se tiute 
po o ni tomai poo ni  
meaalofa o ia te ia; ave I 
se tagata le faaaloalo 
ona o nei mea. E tele 
mamalu o le tofi o le   

   1,2,3,4, ua 
maua a le 100 
pe a, ae le 
taulia tusi a le  
autala’i 
  

 a 

m 

 A t 

 a 

 l 

 a  a 

 f 

A P P L E A D O R E

S O V E T T R

S A L S A O B A M A

E L N U N G S

S W I N G E R O D E

S N E U S O

M O A L L A N C E

E T E I N A E N

N U I C B L O O D

T O M A N E R

S E N L S U P E R

lama—candlenut tree; lama—
set an ambush;  faamama—to 
clean; faamamalu—to honour;  
fula—swell; fula—swelling;  
faama—to shame; faamama—
to lighten; aafu—to  
cover in a blanket (pl.) 

1

1 2 3 4 5 6

7 8

9 10 11 12

13 14

15 16 17

18 19 20

21 22 23 24 25

26 27

28 29

30

31 32

Faalava~Across  
2 to fetch fire (3) 
4 Saviour’s mother 
(5)  
7 way (3)  
8 to play guitar (2)  
9  hot—food (3)  
10 run (5)  
13 pawpaw (3)  
14 white pebbles (3)  
15 to think lightly (3)  
17 A mother—Bible 
(5)  
18  learn (2) 
20 hoarse-voice (2)  
21 A queen—Bible 
(5)  
24 A mother—Bible 
(4) 
Romans 16.1-2 
27 sweetheart (2) 
28 Wales-Samoan 
(6) 
29 Abraham’s wife—
Bible (4)  
30 go over (2)  
31 mothers chore in 
some villages (3,3)  
32 if 

Lalo~Down 
1 Bible: One of the  
sisters –Luke 10.38 (7) 
2 affected (5)  
3 hour (5) 
5 A woman saint (3)   
6 puzzled (3)  
10 Gina in Samoan (4) 
11 NZ first settlers (5)  
12 Ellice in Samoan (5) 
16 sleep (3)   
19 you (2)  
20 four (2) 
22  a hundred (5) 
23 written (5) 
24 binded together (5) 
25 Bible: place name  
Jesus journeyed (5) 
26 Ruth-Samoan (4)  

Ta’u mai:  E to’afia Samoa 

na tau i le Taua Muamua 

a le lalolagi?  

A.   666 

E. 66 

I. 6536  

O. 6 

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, OU AIGA  

I SAMOA MA NUU  

MAMAO; 

 

E AOGĀ MO LE     

FANAU A’OGA 

Manatua: Fepulea’i Sinapi Moli. Ulu Matagaluega o le Pulega 

o Galuega o Agavaa Faigaluega ma Tusipasi A’oga a Samoa. 

Sa ia tauaveina foi isi tofiga se fitu e muamua i lena. Sa 

a’oa’oina i le Kolisi o Samoa, sosoo ai ma iunivesite i Aukilani,  

Ueligitone ma Waikato. Tusipasi maualuga, M.Ed (1st class 

honours). Faia’oga i le Kolisi o Samoa, ma sui pule ai.  

Aso fanau—31.12.54 (Fetu—Kaperione, iloa i le faamaoni i  

tiute ma tofi faalegaluega. Maliu i le aso 23 o Aperila 2016. 

Faailoa faatasi ma faamaisega i le aiga mafatia, le aiga  

faia’oga Samoa faanoanoa i le lalolagi. Malo fai o le faiva.         

        ATI A’E UPU 

konesale. Vasega: nauna. Uiga masani—o se tasi e ofoina atu ni   
fautuaga faapolofesa i le faiga o se fe’au/galuega. Mai le faa-Peretania 
consultant. O se upu fou taufaaofi. Isi upu e tutusa—fautua, fautua   
faapitoa, faamatua, faia’oga.  

o le penina . . . 

    Na lagona ȃtu e le fa’atau penina se  

gugulu mai le aumatamata. Ua tupu ȃi sina 

gatete ia te ȋa.  

     ‘Aua e te tu’ua’iina ȃ’u,’ o lana tali vave 

lea. ‘Ua na o ȃ’u o se tagata faigaluega i se 

faiva, ae lelei ona e susū fo’i i ȋsi e fesili i ȃi—

a leai—e mafai ona ou amia i latou e ȏ mai 

iinei. O i na e te ȋloa ȃi pe sa’o la’u tau pe leai. 

Sole’. Na sau lana auauna mai le pito i tua 

ma fa’atonu loa e ȃlu e aami ȏna tuā’oi  

e ȏ mai i lana fe’au. ‘Fai i ȃi e susū mai 

fa’amolemole i la’u fe’au.’  

     Ua toe tu’u ȋfo lona lima i lalo o lana taga 

e sāili se ȋsi seleni, ua amata ona fa’ata’avale 

le seleni i luga o pona o lana moto. 

     Ua femusua’i tuā’oi a Lino. Sa latou 

popole i se mea fa’apea e ȏno tupu. E lapo’a le 

penina peita’i e ese lona lanu. Na tau  

masalosalo lava i ȃi mai le amataga. Ma le  

ȋsi mea, e lē o se tama’i tupe le ȃfe peso. O se 

tupe telē mo se tagata sa leai sana tupe. Afai 

lava e ave e Lino peso e ȃfe, ua lelei. E leai 

sana mea na ȋai ȃnanafi.  

     Peita’i ua mamau ma ti’a’a le tino o Lino. 

Ua lagona ȃtu e ȋa le pese a le fili, le 

ta’amimilo a luko, le mamalu ȋfo o oreva.  Ua 

ȋa lagona le leaga ua fusia o ȋa, ma ua lē 

mafai ȃi ona puipui ȃtu i ȃi. I luga o le apa 

veloveta ȗliȗli le penina tautele ua fe’emoȃ’i, 

lea ua lē emo ȃi le pupula a le fa’atau penina.  

     Na ta’ape tagata sa i le gutu o le faitoto’a 

ae tu’u le ȃvanoa i le aufa’atau penina e 

to’atolu e ȗlufale ȃi. Ua leai nei se pisa, ua 

taufai ȗsi le fa’alogo, ne’i misi se upu, po’o se 

taga. Ua lē pisa fo’i Lino ae na o le fa’atalitali.  

Na ȋa lagona sina pa’i mai i lona tua, na liliu 

ma tilotilo tonu ia Susana, ona tepa ese lea, 

ua lagona sina malosi fa’aopoopo. 

     E le’i fetēpa’i le aufaatau penina pe ȃutilo 

i le penina. Na tautala le tamāloa o lo’o nofo 

mai tua o le laulau, ‘Sa ou tu’u ȃtu se tau i 

lenei penina. E manatu lē e ȃna e le tusa ȃi 

la’u tau. Ou te mana’o ia te outou e ȋloȋlo  

lenei—lenei mea, ma aumai ni ȃ outou ȏfo.’ 

Na tepa le tamāloa ia Lino ma fai ȃtu, 

‘Manatua, ou te le’i ta’ua i se ȋsi la’u ȏfo.’  

E fa’aauau 

  

Peni a le Tofa ia Pola . . . . 

www.ola888.com  

Ou te le popole lava a’u pe lauasa pe a noa, 

pau le mea taua o le faaaoga o le gagana 

tusa lava pe lauasa. E iai sa’u uo toeaina e 

fiafia e auai i mafutaga nei i le maketi. O le 

toeaina e fiafia foi e talatalanoa i fanau a  

lana fanau. O le pogai fo’i lena e lelei ai le 

tautatala a le fanau laiti. Lata mai nei na  

ma fetaui ai ma lona atalii laitiiti (grandson). 

O le tala muamua a le tama na fai mai ia te 

a’u, “O la lava e manuia lau uo lauasa.”  

Ou te le’i fesili i ai, o ia lava na fai mai.   

    Faalavelave fo’i lea o tamaiti pe a soona 

lelei le tautala. A ia manuia tele le vaiaso.  


